
Afe mgbi iPol mbi
ama onoyesye

Emi iFyilipi

1 Afe ne kye mbi iPol beyi iTimoti, engbido mgbi
iYesu iKrestu,
Le ke mbi emi osaan ama nto mbi iYesu iKrestu,
mi iFyilipi beyi emi ibishopu yi emi iDikin tsat-
sadu gbee:

2 Ni iyu mgbi Otseyi Imgbasho beyi Otse iYesu
iKrestu dze yi ema duu.

Angba beyi ibo oboobo

3N 1i ta Imgbasho mgbi ani angba alonani we
ema duu.

4 Alono duu Ani li bibo ikye ema yi atsa

> ikyekye ema kye abo wo yi ani mi Eso Osuse
mi eghe ongwi ababo nghataa ba oneneni.

6 Ani dze yi abo otsigege saan gbee, Imgbasho
ongwu nwita ido osuse yi ema neg, ka kyon ng-
hataa ka bese mi egbe iYesu iKrestu ka ye mani.

7Li ayin ni ani tsewe ofe ne ikye ema duu, ngwi
ema woto itukwu mbi ani ne; ni ani wodze adi
hona le natsondu dile ghela wo Eso Osuse kpaa,
ema duu woto elela mgbi Imgbasho na yi ani
ungwonyi.

8 Imgbasho li obwende mgbi ani dafi ema kpa
ani itukwu kpakpa mi okpitukwu mgbi iYesu
iKrestu neni.

9 Nene li ibo mgbi ani aani, ghee: Okpitukwu
mghi ema no le keekiyayi yi ozoyeye yi odifwi-
difwi duu,

10 jkye ni ema yagba difwi ungwa nnghao tishi
dile saan di dze yi idza ba nghataa ba eghe ngwi
iKrestu ka ye mani.

11 Nghane ema mbwo yi owawa mghi os-
aan nkye mbi iYesu iKrestu nka nu Imgbasho
okwokwo beyi otseetse mani.

Adi ngwi a bwa iPol nu okiyayi
mi Eso Osuse

12 Emi ongwunani, onene ani mina onya ema
gbee, ungwo nkyo ani ne i nu okiyayi mgbi Eso
Osuse kpakpa.

13 Ikyenghane, ungwone tsoto mi ododa mbi
ama ongyo ude uto yi ali inggise duu gbee, a kye
ani wo adi ikye iKrestu.

14 Mi ikye adi mgbi ani ne, emi oyeye angbeka
kpakpa dze yi itukwu ofyumfye-fyumfye ogho
elodzimgbasho yi abo otsigege yi imio ba.

15 Li otsitsi angbeka li ghodze iKrestu yi anyi yi
uwaba, nghaduu angbeka li gho yi itukwu osuse.

16 Ama ngbeeso yi itukwu osuse na, le gho ikye
okpitukwu ngwi a dzeyan mbi ani mani, ikyekye
a ye gbee ani dze mmene ikye Eso Osuse.

17 Emi ababo ntona yo, a le gbeeso ikye okye
ewoma wuuta ta ngwi a le ghbodze iKrestu aali, 1i
mi otsitsi ba, a dze yi oweka ombwo ani adze mi
adi mgbi ani.

18 Nghama nana wuuta mi ekye? Ungwo oyaba
ndze duu yo, yeba nili mi atsika hona otsitsi kpaa,
a ghodze iKrestu. Mi itodze ne ani dze yi atsa.

€en, n dika kiyayi odze yi atsa,

19 jkyena ani ye ghee mi ibo mgbi ema beyi abo
oyaaya ngwi a kye nu nye mbi Onodzi mgbi iYesu
iKrestu na, ungwo nkyo ani ne ka ye dulu ani to.

20 Lubana ani dze yi ewe ogbe byiibyi kpakpa
gbee mi ofe onyi kpaa ani kawa gyayiwi ba, kpaan
ka dze yi itukwu ofyumfye kpakpa adzi ni iKrestu
dze yi mmwe mbi ani alono duu, kini ani dze
oshishe naadi kwulu kpa.

21 Ni ani dze oshishe yo, li ikye iKrestu, ni ani
kwulu ka nghao tobyi ani.

22 Ni ani ka kiyayi odze oshishe mi ikpewo yo,
ka nu ido osuse mgbi ani kiyayi. Nghane li ole ani
ka kye? Ani yama ye bal!

23 Ttukwu yee efa lo ani mi ungwo ntoneni: I
mina ani olu ka dze yi iKrestu, ngwi nghao tatase
aali;

24nghaduu mi ikye mghi ema yo, i nghao tatase
ni ani dze oshishe.

25 Ngwi i gbosa lo ani nghane, n ye ta ghee n ka
tila dzeke, di kiyayi yi ema duu, ikye okiyayi mghi
ema yi atsa mi oyeye onuunu,

26 jkyegbee odzeedze ngwi ani dika dze yi ema
ne no nu atsa mgbi ema mi ifu iYesu iKrestu
mbwo fe-fe ikye ani.

27Ni alungwo kyo duu kpaa, odzeedze mghi ema
no me mi Eso Osuse mgbi iKrestu. Yeba ni ani wa
kwokyi ine yi ema hona fwo odze mgbi ema mi
iyikpa kpaa, n ka ye gbee ema kwudze kpokloo mi
onodzi le kyungwo ondonyi mi oyeye onuunu mi

Eso Osuse. _ o
28 Imio kpaa no ka wo ema mi ofe onyonyi mi

ikye ama nfwa ema ba. Okwudze kpokloo mghi

ema ne li ambe mboma gbee, Imgbasho kawa dzili
ma, kpaa ema yo Imgbasho ka dulu ema to.
29 Lubana a nu ema ofe ghee ni ema nu iKrestu
oyeye ta ba, kpaa ni ema di gyadze ikye mghan.
30 Ngwi ema kpaa le nye mi ito ika ngwi ani teyi
nye ngwi ema di ne, li ika ma kpoo ngwi ani kale
gbo aani.

2

Ogbama iKrestu mi ewo oyile ese

1 Okwokyi mghbi ema yi iKrestu nu ema itukwu
ofyumfye, okpitukwu mgban di gyila ema. Ema
di dze yi okwakye yi Onodzi mgbi Imgbasho, di
dze yi itukwu iyu yi elela odiidi.

2Nghane, ema nu ani dze yi atsa mi odze itukwu
onyi yi ewema beyi okpitukwu di dze mi onodzi
onyi yi ewodze otseetse mgbi ema ondonyi na.

3 Ka kyo unkonyi mi ofu okyeekye ba, naadi mi
ewo okyile esho ayayi ba, kpaa mi ewo oyile ese,
di gbee inggise angbeka kpaa ngha ema.

4 Ali inggise mgbi ema no ka kyinebyi ungwo
nka yan abo kyoon ta ba, kpaa no li ikye oyabo
mghi angbeka kpaa.
> Ali mgbi ema no li ungwonyi dafi mgbi iYesu

iKrestu nani:

6 O dze mi odzeedze mgbi Imgbasho yeye, kpaa
o kye ewon gbee mfye mghi ongwu li
ungwonyi yi Imgbasho ba.

7Nghaduu o kye ewon ghee ongwu li unkonyi ba,
o kye ewon dafi onghido

a mban yeye dafi inggise owamye mani.

8 Ngwi a din mi odzeedze mgbi inggise owamye
ne kpaa, o yile ewon ese di siikyenu ng-
hataa kaka ikwongye, ma di li ikwu ongwi
ekwatsi kpaa.

9 Nghaduu Imgbasho kyilen esho lu imbe ngwi
ngha duu,

di nun iyi ngwi ngha ali iyi duu,
10 ghee mi iyi mgbi iYesu ali akwafo duu ka kwese
mi esho yi ese beyi iteese.

11 Ma ali ikyide duu dika kyo obwende ghee iYesu
iKrestu li Otse,
mi ikye okwokwo mgbi Imgbasho Otson.

Tso osa ni ese di

12Nghane, emi okani ama okpa ani itukwu, dafi
ema li teyi siikyenu ani ne, no ka li inai ani ta
ba, kpaa no nghao she mi ono ngwi ani dze ba
kpaa; kiyayi okyido owato-wato mghi ema ne yi
imio beyi igakwu oshiishi.

13 Lubana li Imgbasho li kyido mbi ema onu
ema imina beyi mfye okyungwo nkpan mani.

14 Mi alungwos ngwi ema kyo duu, ondukwo
hona angwodze no ka dze ele ba,

15 adzi ni inggise onyi ka kye ondu wo ema ewo
ba, ni ema di dze saan. Dafi emi ongwe Imgbasho
ama ndze yi obube ba dile kwo ghosa dafi mce mi
ese ngwi imbaali yi okpagyewo she mi ele neni.

16 Ema kye elodze oshishe nu ma, ne kwudze
kpokloo mi ele na, adzi nin wa tsaabo igege mi
egbe iKrestu wa ye ma ghee ani tsinya hona kyido
mbi ema ayayi ba mani.

17 Nghaduu oyeye onuunu beyi ido mghi ema
dze dafi ife ofe-fe mbi Otse Imgbasho mani. Kyay-
ina a ka kye eyi mgbi ani kpaa yangwuta yi ife
nani. Ngwiidze ngha yo, ani di dze yi atsa yi ema
duu.

18 Nghane ema kpaa ewo no sheta lo ema di
tsatsa yi ani.

ITimoti yi Epafrodito

19Ni Otse iYesu gbela yo; n kye eka byi ghee n ka
do iTimoti eso mbi ema dzikan-dzikan ikyegbee
no ka ye odzeedze mgbi ema ye wa nya ani, adzi
ni itukwu yi ani iyu.

20 Ani dze yi inggise oka ngwu ngha iTimoti nka
gbewebyi ungwo mgbi ema saan wuba.

21 Bana inggise angbeka duu le pita ungwo
iboma yama li ungwo mgbi iYesu iKrestu ba.

22 Nghaduu ema ye odzeedze mgbi iTimoti,
ikyekye o dze yi ani dafi ongwe yi otson mani, o
kyido yi ani mi Eso Osuse neni.

23 Nghane, ani kye itukwu byi ghee, n ka donso
mbi ema dzikan-dzikan jo dafi ani di ghee kawa
dze yi ani mani.

24 Ani di noyeye mbi Otse iYesu ghee ani abuani
kpaa kawa kpadi ema vla.

25 Nghaduu ani tsewe gbee li kyeme-kyeme oyile
Epafrodito deso ye ka tu ema, o li ongwunani, di
li inggise ido beyi oblakwutse mgbi iKrestu yi ani
ungwonyi. Ema donso ghee no wa tobyi ani.

26 Bana o mina kpakpa odi ema duu, ikyekye
itukwu kakan ewo dafi ema fwo gbee i kpan ewo
ba nani.

27Ma li otsitsiikpan ewo ba, ke ondu ikwongye.
Kpaa Imgbasho din elela, beyi ani kpaa, bana o
dulu ani to mi ifu elela okyookyo.

28 Nghane, i nghao fyi ani okyon deso lu mbi
ema, ikyegbee ni ema ye din yo, ewo ka sheta lo
ema, ani kpaa itukwu ka be ani ese.

29 Ne gban mi ifu Otse iYesu yi atsa kpakpa, di
kye ito inggise ama nto dafi ongwu wuuta na.

30 Tkyekye i sisi mi ikyifo ngwi o kika kwulu mi
ikye ido mghi iKrestu, o kye oshishe mgban lase
oya ani abo mi ungwo ngwi ema yagba kyo ghe ba
mani.

3

Oyaabo ndze mi oye iKrestu

1 Mi ongyeengye yo, emi ongwunani, dze yi atsa
mbi Otse na! I kaka ani ewo odi yile ungwone 1o
ke mbi ema ba, kpaa li abo oyaaya mbi ema.

2 Gbewebyi inggise ama ndze yi ali dafi obwe
ntone neni! A li ibwubwe inggise di mina osi ema
ni ema Kkyiikye.

3 Lubana li eyi ama nkyiikye mi otsitsi ma
aani, eyi ama nli sunu Imgbasho mi mfye mgbi
Onodzi mgbi Imgbasho, di li tsaabo igege mbi
iYesu iKrestu. Eyi dze yi abo otsigege mi mmbwe
yi eyi ba,

4nghaduu kpaa ani abuani dze yi itodze otsabo
igege mi mmbwe yi eyi.

Niinggise tsewe ghee ongwu dze yi itodze otsabo
igege mi mmbwe yi eyi yo, ani dzeyan nghaabo
nani:

5> A kye ani ikye ngwi ani mbwo egbe egyata, ani
li imba mgbi Israi, mi eto mghi iBenjamin. Ani

li inggise iHibru yeye. Dafi inggise iFarasi yo, n
ongyo ola mghi iMose klekle.

6 Dafii tse ani olo okyido mi ewewa ba ne, n nu
emi iKrestu iso kpakpa. N kyungwo ntone dafi ola
mgbi iMose gbela gbee inggise ka dze saan mi ing
Imgbasho mani.

7 Nghane ungwo ama ndze yi ani oyabo nose
duu, onene ani dzata ma nyanya ikye iKrestu.

8 Nghane, unkonyi ngha oye Otse iYesu iKrestu
mgbi ani ba! Ani dzita alungwo duu kye ma ghee
a li ayayi mbi ani ikye Otse iYesu iKrestu mgbi ani.
Bana ungwo ngwi ani mina y?9, li iKrestu kyoon ta,

90di ye gbee ani li mgban. Li mi ongyo ola mgbi
iMose ngwi ani le saan mi ine Imgbasho ba, kpaa
li mi oyeye mgbi ani onuunu mbi iKrestu kyoon.

10T mina ani oye iKrestu yi mfye mgban okyee
mi ikwu, di kwakye yan mi adze mghan ogyeegye,
di kwikwu ungwonyi yan,

11 jkye ni a wa kyile ani luba oshishe yan.

Onya otse ka tu umba

12 1i ogbee ani teyi tu ungwo ntone duu naadi
teyi yee saan waba, kpaa ani le tsinya oka kye abo
byike ungwo ongwi iYesu iKrestu kye dze ani mi
iyayi nani.

13 Emi ongwunani, ani kye ewani wuuta ghee
ani kye abo byike ele waba. Kpaa ungwo onyi ani
kya yo, 1i odzita ungwo emi iyikpa kyinebyi ongwi
iyayi.

14 Ani kale tsinya ikye oka tu umba oshishe
ongwi esho ngwi Imgbasho kwu ani ela mbiiYesu
iKrestu nani.



Emi iFyilipi 3:15 ix Emi iFyilipi 4:2

15 Eyi ama nmyotse mi onodzi duu, ni eyi dze
yi ito ali ntoneni. Ni ema tsewe mi ofe angbeka
idzidza yo, Imghasho ka non gbosa lo ema.

16 Nghane ba ni eyi kiyayi okyedo otsootso ngwi
eyi teyi kyedo nani.

17 Emi ongwunani, kwakye yi inggise angbeka
okyedo ambe mgbi ani na, di ghewebyi inggise
angbeka nle kyo mi otsootso ngwi eyi tso ema

neni.
18 Bana, dafi ani teyi li nya ema ma, onene kpaa

n dile nya ema yi etse ine gbhee, angbeka kwuba to
dafi engyikyili mghi ekwatsi mghi iKrestu mani.

19 Ongyeengye mgbi ama li odzili-dzili, a li sunu
ifu mghi ama. Aba otsigege mghi ama li mi ungwo
ayiwi. Itukwu mgbi ama byito mi ungwo ongwi
€S€ Nenl.

20 Nghaduu eyi yee imba ongwi esho. Eyi dile
tsoolo le fe Onagbe Otse iYesu iKrestu nka kye
esho kye nani.

210 ka kye nyine ikpewo mgbi eyi mgbhi mmbwe
yi eyi ndze yi mfye ba ne ye kwo dafi mgban. O ka
kyon yi mfye ngwi o kyi ghelu alungwa duu byike
aboon nani.

4

1 Nghane, emi ongwunani, ama nkpaani
itukwu saan, n di mina odi ema. Ema li atsa yi
okpapyi mgbi ani, ne ema ama okpa ani itukwu
kwulese mbi Otse iYesu kpokloo na!

Ewe okwu wo
2N le tekye yi Eyudia beyi iSintace ghee nu ma
ghela yi ewoma mbi Otse.

3 Ema abuge ido mgbi ani, ya engyaa ntone abo
na, lubana ama yi iKlementi beyi emi abuge ido
mgbhi ani angbeka, ama ngwu a 1o ma iyi mi afe
mgbi oshishe, tobyi ani mi ido Eso Osuse ogho
kpokloo.

4Tsatsa mbi Otse iYesu alono na. N di yilen gbo:

tsatsa na! _ ) o
5 Ali osuse mgbi ema no li obwende mbi inggise

duu. Lubana oyeeye mghi Otse dze kwekwe.

6 No ka kaka ema ewo mi unkonyonyi ba, kpaa
bibo mi ali imina mgbi ema yi angba otaata mbi
Imgbasho na.

7 Ta iyu mghi Imgbasho nshe ngha ozoyeye
mgbi inggise duu ng, ka ngyo itukwu yi eka mgbi
ema mi ifu iKrestu iYesu.

8 Ongyeengye yo, emi ongwunani, kye itukwu
mgbi ema byi alungwa nli otsitsi, 1i imo di li ayin,
ndze yi idza ba di tishi beyi ongwi ndze yi mmwe.

9 Alungwo ngwi ema kpayi naadi ghe naadi fwo
mbi ani, hona di mbi ani yo, le kyon na. Ta
Imgbasho nli nu iyu na ka dze yi ema.

IPol nu angba mi umba ngwi a ghan

10 Ani dze yi atsa mi ifu Otse kpakpa ghee mi
ongyeengye yo itukwu wa sheta lo ema yi ani. Mi
otsitsi ema dze yi oweka osuse ikye ani, nghaduu
ema tu ofe okye tso ba.

11 Ani le gbodze ne ikyegbee ani dze abubo
ba, bana ani teyi kpayi okye alungwo ngwi ani
dzeyan duu gbee no gyolo ani.

12 0dze abubo kpaa ani ye, odze yi ungwo
gwuba kpaa ani ye. Ani kpayi odaada mgbi ali
odzeedze beyi ali ito ofe duu, otolo hona odze

enbwa, odze yi ungwo kwuba naadi gwee kpaa
ani ye.

13 IKrestu nu ani mfye otsigege yi alungwo duu.

14 Kpaa i tishi kwuba ni ema ya ani abo mi ono
okakewo mghi ani.

15 Nghaduu, dafi ema emi iFyilipi ye mi ono
ngwi ema ghe Eso Osuse ne mani, ond ngwi ani
dzata iMasidonia ma, okwakye emi iKrestu onyi
kpaa ya ani abo mi odze ungws onuunu yi ogbe-
gbe ba, se li ema ta.

16 Bana ngwi ani dze iTesalonika ma kpaa, ema
deso oyabo mbi ani dudo-dudo mi ond ngwi ani
dzge abubo mani.

17 1i ikyegbee ani le pita umba ba, kpaa ani le
mina ghee ni ema tu mse mghi umba oghaagha.

18 Ungwo ngwi ema kye do Epafrodito wa nu ani
ma ani tu duu. Umba ngwi ema Kkye deso nu ani
ne, dze mbi ani dafi ungwo ama ogbungbe tishi
ngwi a kye fife nu Imgbasho ngwi kpan mani.

19 Imgbasho mgbi ani ka nu ema alungwo ngwi
ema mina duu, mi aludu okwokwo nkye mbi

iKrestu iYesu nani. _
20 Okwokwo no dze yi Otseyi Imgbasho nghataa

mbinose. No dze ngha.

Angba ongwi olele

21 Ta emidi Imgbasho ama nli mgbi iYesu
iKrestu duu angba nu ani na. Ama okyedo iYesu
nto yi ani kpaa le ta ema angba.

22 Emi oyeye duu le ta ema angba, onghaangha
duu y9, emidi Uto iSidza nani.

23 Elela mgbi Otse iYesu iKrestu no dze yi
onodzi mgbi ema duu. No dze ngha.

